
கிணறு வெட்டத் தங்கக் குடப் புதையல் கிடைப்பதும் உண்டு. இந்த வேறு விளைவு நன்மை தரக்கூடியது.
உலக மக்கள் இப்படி எத்தனையோ செயல்களைப் பட்டறிந்திருக்கலாம். கினையாமல் நிகழ்ந்த வேறு விளைவு தற்செயலாய் நல்லதாக இருப்பின் மகிழ்ச்சிக்கு அளவேயில்லை. இவ்வாறு தற்செயலாய் ஓர் அறிவியல் அறிஞர்க்கு நன்மையான வேறு விளைவு கிடைத்தது. அந்த வாய்ப்புக்கு உரியவர் அலெக்சாந்தர் ஃபிளெமிங்’ (Alexander Fleming) Tāuous. பிறப்பு வளர்ப்பு
இவர் ஸ்காட்லாந்து நாட்டில் லாக்பீல்ட் பார்ம் என்னும் ஊரில் 1981 ஆகஸ்டு 6ஆம் நாள் பிறந்தார்.
இந்த விளையும் பயிர் முளையிலேயே நல்ல அறிவுத் திறன் உடையவரா யிருந்தார். விளையாட்டிலும் மிக்க ஆர்வம் உண்டு. கால் பந்தாட்டத்தில் வல்லவர். நன்றாக நீச்சல் செய்வார். தந்தையின் பண்ணையில் செல்லமாக வளர்ந்தார்.
தொடக்கக் கல்வியைத் தம் ஊருக்கு அண்மையில் உள்ள லெளடன் மூர் பள்ளியில் படித்தார்; மேற்கொண்டு டார்வெல் பள்ளியில் பயின்றார்.
வேலை தேடி இலண்டனுக்குச் சென்றார். கப்பலில் சரக்கு ஏற்றும் நிறுவனம் ஒன்றில் வேலை பார்த்தார்.

		 இப்பக்கம் கடைசியாக 9 ஆகத்து 2018, 21:38 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

